
Паметь да шог лункӧд йитӧдын Коми Республикаса Юралысьлысь могъяс недыр кадколастӧ збыльмӧдысь шыӧдчӧ регионса олысьяс дорӧ 
“Талун ми казьтылам найӧс, кодъяс тышкасисны вӧрӧгкӧд фронт вылын да тылын, кодъяс сы мында дой ас вывтіыс нуисны концлагеръясын, кодъяс кытшалӧм Ленинградын повтӧг вермасисны олӧм вӧсна, кодъяс быдмисны сьӧкыд война кадӧ”, - пасйӧма Коми Республикаса Юралысьлысь могъяс недыр кадколастӧ збыльмӧдысьлӧн шыӧдчӧмын.
“Коми Республикаса пыдди пуктана олысьяс!
Лӧддза-номъя тӧлысь 22 лун вайис миян канмулы ыджыд шог. Тайӧ луныс казьтылӧ 1941-1945 воясся Айму вӧсна Ыджыд тышын зэв страшнӧй вӧвлӧмторъяс йылысь, кутшӧмъяс инмисны быд мортлы, вайисны лёктор быд семьяӧ.
Талун ми казьтылам найӧс, кодъяс тышкасисны вӧрӧгкӧд фронт вылын да тылын, кодъяс сы мында дой ас вывтіыс нуисны концлагеръясын, кодъяс кытшалӧм Ленинградын повтӧг вермасисны олӧм вӧсна, кодъяс быдмисны сьӧкыд война кадӧ.
Ми юкам шогсӧ на вӧсна, кодъяс сетісны олӧмнысӧ мирнӧй кельыдлӧз енэж вӧсна, сы вӧсна, медым ми вермим овны да уджавны вӧльнӧй странаын.
Коми Республикаысь фронт вылӧ мунісны 170 сюрс сайӧ морт, Айму вӧсна тышъясын усисны 53 сюрс гӧгӧр салдат да офицер, 23 сюрс сайӧ морт вошисны юӧртӧг, нӧшта 50 сюрс сайӧ морт йылысь нинӧм абу тӧдса. Миян мог – видзны налӧн подвиг йылысь паметьсӧ, видзны медся вир кисьтана война йылысь збыль юӧрсӧ, тӧждысьны фронтовикъяс, тылын уджалысьяс да война кадся челядь вӧсна.
Дона ветеранъяс! Муӧдз копыр тіянлы Ыджыд Вермӧмысь, ас канмуӧ эскӧмысь, сыысь, мый ті вӧчинныд страна кыпӧдӧм, сӧвмӧдӧм да сылӧн вӧля вӧсна. Ми некор огӧ вунӧдӧй тайӧс да кутам велӧдчыны лоны тіян кодь вынаӧн, повтӧмӧн, радейтны Айму, кывкутны миян Чужан му вӧсна”.
Коми Республикаса Юралысьлысь могъяс недыр кадколастӧ збыльмӧдысь В.В. Уйба

Обращение Главы Республики Коми к жителям республики в связи с Днём памяти и скорби
«Сегодня мы отдаем дань памяти всем, кто внес личный вклад в разгром врага на фронте и в тылу, кто пережил неимоверные муки в концлагерях, кто мужественно боролся за жизнь в блокадном Ленинграде, чье детство выпало на тяжелые военные годы», - отмечено в поздравлении исполняющего обязанности Главы Республики Коми. 
«Уважаемые жители Республики Коми!
22 июня – трагическая дата в календаре нашей страны. Она напоминает нам о страшных событиях Великой Отечественной войны 1941-1945 годов, которые коснулись каждого человека, нанесли огромный урон каждой семье.
Сегодня мы отдаем дань памяти всем, кто внес личный вклад в разгром врага на фронте и в тылу, кто пережил неимоверные муки в концлагерях, кто мужественно боролся за жизнь в блокадном Ленинграде, чье детство выпало на тяжелые военные годы.
Мы скорбим о тех, кто пожертвовал собой ради мирного неба над головой, ради того, чтобы мы могли жить и работать в свободной стране.
Из Республики Коми на фронт ушли свыше 170 тысяч человек, в боях за Отечество пали смертью храбрых, умерли от ран около 53 тысяч солдат и офицеров, более 23 тысяч пропали без вести, судьба еще около 50 тысяч человек не установлена. Наш долг – сохранить память об их подвиге, сберечь правду о самой страшной и кровопролитной войне, окружить вниманием и заботой фронтовиков, всех, кто ковал победу в тылу, детей войны.  
Дорогие ветераны! Низкий вам поклон за Великую Победу, за веру в свою страну, за то, что вы сделали для ее восстановления, развития и независимости. Мы всегда будем об этом помнить и учиться у вас стойкости, мужеству, патриотизму, ответственности за судьбу нашей Родины»

